
Harati Stotram

ஹாரதீஸ்தோத்ரம்

ஶ்ரீ ஹாரதீதே³வ்யை: நம: ।
குந்த³ப்ரஸூநஸத்³ரு’ஶீம் ருசிராங்க³ராகா³ம்
நாநாவிபூ⁴ஷணவிபூ⁴ஷிதவஜ்ரதே³ஹாம் ।
ஸவ்யேந ஹஸ்தகமலேந ப⁴யார்திஹந்த்ரீம்
யக்ஷேஶ்வரீம் ப³ஹுஸுதாம் ப்ரணமாமி ப⁴க்த்யா ॥ 1॥
ஆலிங்கி³தாம் நிஜமஸவ்யபு⁴ஜேந புத்ராந்
நேத்ரைஸ்த்ரிபி⁴ஶ்ச பரிஶோபி⁴தசாருதே³ஹாம் ।
நாநாவிதை⁴ர்மணிக³ணை ரசிதம் கிரீடம்
யக்ஷேஶ்வரீம் ப³ஹுஸுதாம் ப்ரணமாமி ப⁴க்த்யா ॥ 2॥
தாம் வஹ்நிமண்ட³லக³தாம் வஸுபத்ரபத்³மே
ஶ்ரீரத்நபீட² உபரிஸ்தி²தபாத³பத்³மாம் ।
யக்ஷாதி³பி: ⁴ பரிவ்ரு’தாம் லலிதாஸநஸ்தா²ம்
யக்ஷேஶ்வரீம் ப³ஹுஸுதாம் ப்ரணமாமி ப⁴க்த்யா ॥ 3॥
லோகத்ரயார்திஶமநீம் ஶிஶுஜீவதா³த்ரீம்
ஶ்ரீஹாரதீம் கருணயா நிஜப⁴க்தத³க்ஷாம் ।
து:³கா²பஹாம் ஜநமநோஹரபோ⁴க³பா⁴ஜாம்
யக்ஷேஶ்வரீம் ப³ஹுஸுதாம் ப்ரணமாமி ப⁴க்த்யா ॥ 4॥
ஸந்த்ராஸிநீம் பிஶுநவ்ரு’த்திவதாம் ஜநாநாம்
விஸ்போ²டகாதி³ருஜராஶிவிநாஶகர்த்ரீம் ।
ப⁴க்தேஷு தா⁴த்ரு’ஸத்³ரு’ஶீம் ச ஸுஶீதலாங்கீ³ம்
யக்ஷேஶ்வரீம் ப³ஹுஸுதாம் ப்ரணமாமி ப⁴க்த்யா ॥ 5॥
பு³த்³தா⁴நுஶாஸநரதாமதிஸூக்ஷ்மரூபாம்
லோகத்ரயார்சிதபதா³ம் கருணார்சிபூ⁴தாம் ।
க³ந்த⁴ர்வகிந்நரக³ணை: பரிஸேவ்யமாநாம்
யக்ஷேஶ்வரீம் ப³ஹுஸுதாம் ப்ரணமாமி ப⁴க்த்யா ॥ 6॥

கேயூரகுண்ட³லஸுகங்கணநூபுராட்⁴யாம்
நாநாவிசித்ரவஸநப்ரத³தா⁴நஶீலாம் ।
ஸம்ரக்ஷணீம் ஶிஶுக³ணாந் பரிபாலயந்தீம்
யக்ஷேஶ்வரீம் ப³ஹுஸுதாம் ப்ரணமாமி ப⁴க்த்யா ॥ 7॥
ஸ்வர்பூ⁴ரஸாதலமவஸ்தி²தபு⁴க்திதா³ந-
ஸம்ஸக்தபூர்ணஹ்ரு’த³யாம் த்ரிகு³ணாத்மரூபாம் ।
தாம் ஸம்ஸ்மராம்யஹரஹ: ஶரணம் ப்ரபத்³யே
யக்ஷேஶ்வரீம் ப³ஹுஸுதாம் ப்ரணமாமி ப⁴க்த்யா ॥ 8॥
ரக்ஷாகரீம் ஸ்துதிமிமாம் ப்ரபடே²ந்மநுஷ்ய:
ஶ்ரீஹாரதீம் நிஜக்³ரு’ஹே ஶிஶுரக்ஷணாய ।
வாசம் ஶ்ரியம் ஸுவிபுலம் ச ஸுகா²தி³ஸர்வம்
தா³த்ரீ த்ரிகம் பட²தி ய: ப்ரயத: ப்ரபா⁴தே ॥ 9॥
இதி ஶ்ரீப⁴வரத்நவிநிர்க³தம் பா³லரக்ஷாகரம் ஹாரதீஸ்தோத்ரம் ஸம்பூர்ணம் ॥

